ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 23-Ի N541-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասը՝ Հայաստանի Հանրապետության կառավարությունը ո ր ո շ ու մ է.

Հայաստանի Հանրապետության կառավարության 2013 թվականի մայիսի 23-ի «Ներդրումային ծրագրի շրջանակներում «ԱՏ-ՄԵՏԱԼՍ» սահմանափակ պատասխանատվությամբ ընկերության կողմից 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N 541-Ա որոշման հավելվածում կատարել հետևյալ լրացումը և փոփոխությունը. 

1) աղյուսակը 15-րդ կետից հետո լրացնել հետևյալ բովանդակությամբ նոր կետերով.

«

	16.
	8429
	Ամբարձիչ
	հատ
	2
	ՉԺՀ/ ՉԺՀ
	14878200

	17.
	8429
	Թրթուրավոր բուլդոզեր
	հատ
	1
	ՉԺՀ/ ՉԺՀ
	45210000

	18.
	8429
	Թրթուրավոր էքսկավատոր
	հատ
	1
	ՉԺՀ/ ՉԺՀ
	41511000

	19.
	8423
	Էլեկտրոնային ավտոմոբիլային կշեռք
	հատ
	1
	ՉԺՀ/ ՉԺՀ
	5612205

	20.
	8423
	Էլեկտրոնային արտադրական կշեռքներ
	հատ
	3
	ՉԺՀ/ ՉԺՀ
	2073495


»

2) աղյուսակի «Ընդամենը» տողում «328016755» թիվը փոխարինել «437301655» թվով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

        ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 23-Ի N541-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն որոշման նախագծի ընդունումը պայմանավորված է «ԱՏ-ՄԵՏԱԼՍ» սահմանափակ պատասխանատվությամբ ընկերության կողմից` ՀՀ կառավարության 2013 թվականի մայիսի 23-ի N541-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի լրացման և հստակեցման անհրաժեշտությամբ:

2. Ընթացիկ իրավիճակը և խնդիրները

«ԱՏ-ՄԵՏԱԼՍ» ՍՊ ընկերությունը ներդրումային ծրագրի շրջանակներում նախատեսում է կազմակերպել ՀՀ Սյունիքի մարզի Մեղրասարի հանքավայրի ուսումնասիրություն,  հանքաքարի վերամշակում` ոսկու և արծաթի ստացման համար: Ընկերության ներդրումային ծրագրի շրջանակներում կկառուցվի բազմամետաղների վերամշակման արտադրամաս:
Ընկերությունը շարունակում է համագործակցել ապրանքների մատակարար ընկերության հետ և ներմուծում է գործարանի աշխատանքների համար անհրաժեշտ լրացուցիչ ապրանքներ:

3. Տվյալ բնագավառում իրականացվող քաղաքականությունը

«Ավելացված արժեքի հարկի մասին» ՀՀ օրենքի և ՀՀ կառավարության 2011թ. N1119-Ն որոշման պահանջներին համաձայն ՀՀ կառավարության կողմից հավանության արժանացած ներդրումային ծրագրի շրջանակներում իրականացվող աշխատանքների անխափանության ապահովում:

4. Կարգավորման նպատակը և բնույթը
-

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

Սույն նախագծի ընդունմամբ կապահովվի ընկերության ներդրումային ծրագրի բնականոն իրականացումը, որի կառուցման արդյունքում արտադրական համալիրը թույլ կտա 2013 թվականին թողարկել շուրջ 1.4 մլրդ ՀՀ դրամի արտադրանք` հաջորդ տարիներին այն հասցնելով մինչև 2.2 մլրդ ՀՀ դրամ:

Թողարկված արտադրանքը կարտահանվի և կիրացվի «ԱՏ-ՍՊԵՑՏԵԽՆՈԼՈԳԻԱ» ՍՊ և «ԱՎԻԱՏԵԽՆՈԼՈԳԻԱ» ՓԲ ընկերությունների կողմից, որոնք հանդիսանում են «ԱՏ-ՄԵՏԱԼՍ» ՍՊ ընկերության բաժնետերերը:

Ներդրումային ծրագրի շրջանակներում «ԱՏ-ՄԵՏԱԼՍ» ՍՊ ընկերությանը 2013 թվականին նախատեսում է ստեղծել շուրջ 75 աշխատատեղ` մոտ 270 հազար ՀՀ դրամ ամսական միջին աշխատավարձով, իսկ հաջորդ տարում աշխատատեղերի քանակը հասցնելով մոտ 105-ի:
7. Այլ տեղեկություններ
· ՀՀ ֆինանսների նախարարության կողմից ներկայացված գրության համաձայն` Հայաստանի Հան​րապետության կառավարության ս.թ. մայիսի 23-ի թիվ 541-Ա որոշման հավելվածով սահ​մանված «ԱՏ-ՄԵՏԱԼՍ» սահմանափակ պատաս​խանատվությամբ ընկերության կող​մից Հայաս​տանի Հանրապետություն ներ​մուծ​վող ապրանքների ցանկը 5 ապրան​​քա​տե​սակ​նե​րով համալրելու կապակցությամբ հայտ​նում ենք, որ դիտո​ղու​թյուններ և առա​ջար​կություններ չկան:

· ՀՀ ԿԱ պետական եկամուտների կոմիտեի կողմից ներկայացված գրության համաձայն` Նշված գրությամբ ներկայացված է ԱՏԳ ԱԱ 8423 և ԱՏԳ ԱԱ 8429 ծածկագրերին դաս​վող մի շարք սարքավորումների ցանկ, որը ըստ գրությամբ ներկայացված խնդրանքի պետք է ներ​առ​վի վերոնշյալ որոշմամբ հաստատված ցանկում: Հարկ է նշել, որ վերոգրյալ կազ​մա​կեր​պության կողմից իրականացվող ներդրումային ծրագիրը հավանության է արժանացել շուրջ մեկ ամիս առաջ և ներկայումս առաջարկվող ցանկը ներկայացված չի եղել ներ​դրու​մա​յին ծրագրի շրջանակներում, ուստի նշված սարքավորումների ՀՀ կառավարության հա​մա​պա​տասխան որոշման մեջ ընդգրկելու հրատապությունը հիմնավորման անհրաժեշտություն ունի (ինչը տվյալ պարագայում բացակայում է): Միաժամանակ հարկ է նշել, որ Ավելացված արժեքի հարկի մասին ՀՀ օրենքի  6 հոդվածի համաձայն ԱԱՀ վճարող համարվող անձանց կողմից ԱՏԳԱԱ 8429 ծածկագրին դասվող ապրանքների մասով մաքսային մարմինների հաշվարկած ԱԱՀ-ի գումարների պետական բյուջե վճարման ժամկետը հետաձգվում է հայտարարագրման օրվանից երկու տարի ժամկետով, եթե նշված ծածկագրերին դասվող ներմուծված ապրանքների մաքսային արժեքը կազմում է 70 մլն դրամ և ավելի: Հաշվի առնելով վերոգրյալը հայտնում եմ, որ ՀՀ կառավարության խնդրո առարկա որոշ​ման մեջ համապատասխան փոփոխությունների իրականացումը առանց հա​մա​պա​տաս​խան հիմնավորման գտնում եմ ոչ նպատակահարմար, առավել ևս ՀՀ օրենսդրությամբ արդեն իսկ գործող նմանատիպ արտոնության առկայության պարագայում:
Առաջարկությունն ընդունելի է, սակայն հարկ ենք համարում նշել, որ նախագծում փոփոխության իրականացումը նպատակ ունի ապահովել ծրագրի իրականցման բնականոն ընթացքը` չառաջացնելով լրացուցիչ խոչընդոտներ, որտեղ ժամանակ առ ժամանակ կարող է որոշակի փոփոխությունների անհրաժեշտություն առաջանալ: Ինչ վերաբերվում է Ավելացված արժեքի հարկի մասին ՀՀ օրենքի  6 հոդվածի նշված դրույթին, ապա հարկ ենք համարում նշել, որ դա չի սահմանափակում տվյալ ապրանքների դիտարկումը ներդրումային ծրագրերի շրջանակում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

        ԷԿՈՆՈՄԻԿԱՅԻ ՆԱԽԱՐԱՐ




ՎԱՀՐԱՄ ԱՎԱՆԵՍՅԱՆ













